
შესაბამისობა და აღსრულება

სტანდარტების ევროპული კოდექსის მე-6 მუხლის შესაბამისად, ნებისმიერმა ინდივიდმა ან
ორგანიზაციამ, რომელიც თვლის, რომ ფაქტების გადამოწმების ევროპული სტანდარტების ქსელის
წევრმა ვერ შეასრულა კოდექსის მოთხოვნები და თუ საჩივარი არ დაკმაყოფილდა შესაბამისი
ორგანიზაციის მიერ, შეუძლია საჩივრის გაგზავნა ფაქტების გადამოწმების ევროპული
სტანდარტების ქსელის მმართველ ორგანოსთან.

მმართველი ორგანო არ განიხილავს ერთ პუბლიკაციასთან დაკავშირებულ საკითხებს, თუ ის არ
წარმოადგენს კოდექსის მოთხოვნების მნიშვნელოვან დარღვევას.

საჩივარი უნდა წარედგინოს ქვემოთ მოცემული კონკრეტული ფორმის საშუალებით, რომელიც
ხელმისაწვდომია აქ.

ევროპული ფაქტების გადამოწმების სტანდარტების ქსელისთვის მიმართვის შესაძლებლობა, თუ
საჩივარი არ დაკმაყოფილდება შესაბამისი ორგანიზაციის მიერ, უნდა იყოს მითითებული ყველა
წევრის ვებსაიტზე, მათი შესწორების პოლიტიკის გრაფაში (იხ. მუხლი 3.3).

როგორ განიხილავს EFCSN საჩივრებს?

ევროპული სტანდარტების კოდექსის 6.1 მუხლის შესაბამისად, მმართველ ორგანოს შეუძლია
დანიშნოს საჩივრების განმხილველი, რომელიც დაეხმარება EFCSN-ს წევრების წინააღმდეგ
მიღებული საჩივრების განხილვაში.

საჩივრების განმხილველის უმთავრეს ამოცანებია:

1. განახორციელოს ყველა საჩივრის პირველადი ანალიზი და აცნობოს მმართველ ორგანოს,
თუ რომელიმე მათგანი არ დაკმაყოფილდა არაკეთილსინდისიერების საფუძველზე,
წარმოადგენს შევიწროვებას ან აშკარად უსაფუძვლოა.

2. გამოყოს შეცდომები კონკრეტულ სტატიაში ან კვლევაში, რაც წარმოადგენს კოდექსის
მნიშვნელოვან დარღვევას, თუმცა მოგვარება შესაძლებელია მარტივი შესწორების გზით,
სულ მცირე ისეთ შემთხვევებში, როდესაც საჩივრის ადრესატ ორგანიზაციას არ გააჩნია
დაუკმაყოფილებელი საჩივრების განხილვაზე პასუხისმგებელი დამოუკიდებელი
სტრუქტურა.

● აცნობოს შესაბამის წევრს, კონკრეტულად განუმარტოს საჭირო შესწორება და სთხოვოს
აღნიშნულის შესრულება 7 სამუშაო დღის ვადაში.

● წევრის მხრიდან მოთხოვნის შესრულების შემთხვევაში, აცნობოს მომჩივანს შესწორების
შესახებ.

● წევრის მხრიდან მოთხოვნის შეუსრულებლობის შემთხვევაში, აცნობოს მმართველ ორგანოს
რომელიც განიხილავს საჩივარს.

3. მმართველ ორგანოს აცნობოს მძიმე დარღვევების განმეორებით ჩადენის შემთხვევები.

https://efcsn.com/code-of-standards/
https://docs.google.com/forms/d/e/1FAIpQLSeYX55Vn4L7tSYtPRMnrp6oHjBaYu6EQM1cPDMMiG-sajqj-A/viewform


მუხლი 6.2-ს შესაბამისად, საჩივრები განიხილება შემდეგი პროცედურის მიხედვით:

1. კოდექსის უხეში დარღვევის ბრალდების განხილვისას, შესაბამისობასთან დაკავშირებით
საბოლოო გადაწყვეტილებას იღებს მმართველი ორგანო. გადაწყვეტილება, ადგილი
ჰქონდა თუ არა დარღვევას, მიიღება მმართველი ორგანოს ხმის უფლების მქონე წევრების
კვალიფიციური უმრავლესობით, რაც შეადგენს 2/3-ს. გადაწყვეტილების მიღება ასევე
მოითხოვს, რომ კენჭისყრაში მონაწილე წევრები უნდა შეადგენდნენ მმართველი ორგანოს
წევრების სრული რაოდენობის 50%+1-ს.

2. კენჭისყრის დაწყებამდე, მმართველმა ორგანომ კოდექსის დარღვევაში ბრალდებულ
ორგანიზაციას უნდა მისცეს პასუხის გაცემის და დაცვის უფლება და მოითხოვოს გარე
შემფასებლის აუცილებელი, თუმცა არა სავალდებულოდ გასათვალისწინებელი მოსაზრება
(იხ. მუხლი 5.4).გარე შემფასებლის მოსაზრება უნდა ეხებოდეს კოდექსის მოთხოვნების
დარღვევას, დარღვევის სიმძიმეს და დარღვევისთვის გათვალისწინებული სანქციების
სპექტრიდან სათანადო ვარიანტის შეთავაზებას.

3. მმართველი ორგანოს საბოლოო გადაწყვეტილება უნდა განიმარტოს. შედეგი უნდა
ეცნობოს დაინტერესებულ მხარეებს მომდევნო 7 სამუშაო დღის განმავლობაში და
გასაჯაროვდეს „ყოველწლიურ ანგარიშში“. „ყოველწლიური ანგარიში“ უნდა გამოქვეყნდეს
წინა წლის დასრულებიდან პირველი ექვსი თვის ვადაში.

4. შესაბამისობის სრული პროცედურა უნდა დასრულდეს არაუმეტეს 60 სამუშაო დღის
ვადაში და მმართველი ორგანოს გადაწყვეტილება მიჩნეულ უნდა იქნეს საბოლოოდ და
სავალდებულოდ.

5. ინტერესთა კონფლიქტის თავიდან ასარიდებლად მმართველი ორგანოს წევრები
ვალდებულები არიან განაცხადონ თვითაცილება საკუთარი ორგანიზაციების შეფასების
პროცესიდან.

შეიძლება თუ არა EFCSN-ს წევრ ორგანიზაციას დაეკისროს სანქცია, თუ აღმოჩნდება, რომ
არღვევს სტანდარტების ევროპულ კოდექსს?

მუხლი 6.3-ს შესაბამისად, გათვალისწინებულია შემდეგი სანქციები. დაკისრებული სანქციის
სიმძიმე ყოველთვის განპირობებულია კოდექსის დარღვევის სიმძიმით.

ქვემოთ წარმოდგენილია სანქციების სპექტრი, ყველაზე მსუბუქიდან ყველაზე მძიმე სასჯელამდე:

● პირადი ოფიციალური რჩევა ან საყვედური, სადაც დაკონკრეტებულია საჭირო ნაბიჯები;
● საჯარო ოფიციალური საყვედური, სადაც დაკონკრეტებულია საჭირო ნაბიჯები;
● ფაქტების გადამოწმების ევროპული ქსელის ყველა ორგანოში ორგანიზაციისთვის ხმის

მიცემის უფლების შეწყვეტა ვადით 3 თვიდან 3 წლამდე;
● წევრობის შეწყვეტა ვადით 3 თვიდან 3 წლამდე;



● წევრობის გაუქმება და განაცხადის ახლიდან შეტანის აკრძალვა ვადით 3 წლიდან 5
წლამდე.

კოდექსის მოთხოვნების პერმანენტული დარღვევა, ანალოგიური ან მსგავსი ქცევის საფუძველზე,
წარმოადგენს უფრო მკაცრი სანქციების დაწესების მიზეზს.


